
izua tu ita gadaw, ti vuvu siniveli aken ta zidingsia. maleva aravac
aken, lja tjengelay ken a pazidingsia. ljaki drusa tjukutjuku inika sepatj,
ljakua djaljaw kicaquwan aken a pazidingsia. nu bulay a kalevelevan,
pazidingsia a sema ta umaq na ku gali a kivangvang, nucuayanga uta a
pazidingsia sema gaku a kilius. ti kina ru papaveli tjanuaken. vaik timadju a
masiubay a veneli tua tawyu kata vawa paday. au ku sikicakaw a veneli ta
alju. nu pasuvililj ta cengelj djemavadjavac t1 vuvu a uqaljay, au
pazidingsiangsia aken a kitjaulikuz tjaimadju.

tjenglay aken a pazidingsia i gqinaljan, sumaya nu kemasi ljezaya pa
ljelauz. nu mavali sarenguanguaq tu sudjusy. tjenglay aken ta pazidingsia
makaljaviljaving ta ljavek, sa pacucun ta tjukudr milayalayap 1 kalevelevan.
a ku varung mamaw tiamadju na malevaleva saka menalaing. tjenglay aken 1
ljagediqgedi ta disiaba a pazidingsia, sa pacucun ta kisiya tjevutavuta kemasi
getjung. kipisay kata kisiya tima tjatjaljaw, matu uri milayap aken.

pagenetjen ka ita gadaw, na pazidingsia vaik a masiubay veneli ta
tamaku. cemalivat aken tua sipacacevung na tadjalanan pasa tjumaq. na

paka djaljaw aken a pazidingsia tazua. inika nakinemenemen tuki izua

zidingsia

zidusia kata caucau uli cemalivat. manu izua za kisan pivavaw ta
nanemanga cangiangia a zidusiya. papintjus a tjevuta 1 pagayaqayaw. kilimu
aken semekez. ljakua avan u cugecugen, semekez a zidusiya ika
sananemaing na aken vaik sakamaya. au migacalj aken sa tjiaki a zidingsia
matjumaq, u pacunan a ku pigay pedjamudjamugq tu saqetju.

vililj ka meqacanga aken. na patjavat amen tua kinaizuanan a sema
taithuku, amin nu kaljakuinian kata kaljazalangezangan sema tjumagq paljilji
tua ku vuvu, kupacunan aza zidinsia, mekerikeri anga. meladrugladruq anga
ku djapalj. lja meqacagaca sun aya ti vuvu qivu. mesadjeludjelung anga
aken tauta, inika maqati u ljivavaven sa pazidingsia kivanvan, liaw anga
cavilj sineqet] pasa ta kuvaw penaula aken a venelic. tucu, nu tjavarungen
tazua kinakakedrian a nanguanguaq a zikang, singelit aken ta sicuayan a
siljizavan kata vitjugan 1 qinaljan. sengelit aken ta ku qaliqalian, kata ku

vuvu a uqaljay.

